
ЖМКлардын ҮСТҮНӨН ТҮШКӨН ДАТТАНУУЛАРДЫ ТЕРИШТИРҮҮ КОМИССИЯСЫ
№ 4 чечим
Ш.Ю.Майчиевдин төрагалыгы, 
Т.Б.Валиеванын орун басарлыгы жана 
Н.А.Абдыкеримованын катчылыгы менен ММКлардын үстүнөн түшкөн даттанууларды териштирүү комиссиясынын мүчөлөрү:
1. Турдубаев Т.

2. Ошурахунова Д.

3. Эралиев С.

4. Майчиев Ш.

5. Абдыкеримова Н.

6. Валиева Т.

7. Бекбаева Ж.;

8. Сооронкулова К.

9. Тулегенов М.

Комиссиянын жыйынында, Шаршенбек Шайлообекович Абдыкеримовдун, “Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталышта жарыяланган макаласына карата жолдогон даттануусун, Кыргызстан журналистинин этикалык кодексинин негизинде карап чыгып,
БЕЛГИЛЕЙТ:
Шаршенбек Шайлообекович Абдыкеримовдун өкүлдөрү Акылбек Марисович Кунакунов жана Улан Юрисламович Индикеев, ЖМКлардын үстүнөн түшкөн даттанууларды териштирүү комиссиясына “Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталышта жарыяланган макаланы Кыргызстан журналистинин этикалык кодексинин негизинде карап чыгып, ага баа берүүнү өтүнүп кайрылышкан.
Шаршенбек Шайлообекович Абдыкеримовдун өкүлдөрү Акылбек Марисович Кунакунов жана Улан Юрисламович Индикеевдин арызына ылайык, макалада аты аталбаган автор бул макалада, такталбаган маалыматтарды пайдалануу менен Шаршенбек Абдыкеримовдун жеке кадыр-баркы менен ар-намысына шек келтирген. Аброюна шек келтирген сөздөр жана сүйлөмдөр төмөн жакта көрсөтүлгөн.
1. “...Шаршенбек Абдыкеримовдун башына кара булут айланып жатканын көп маалымат каражаттары айтып келатат. Чындыгында Шакинин абалы күн сайын оорлоп баратат”. 
2. Чындыгында Шакинин абалы күн сайын оорлоп баратат”.
3. “Камалаардын алдында АША Москвага жеке самолёт менен учпады беле. Ал үчүн 114 миң доллар төлөгөнүн айрым маалымат каражаттары жазып чыгышкан. 114 миң долларды 4 олигарх төлөгөнүн атайын кызмат ошондо эле аныктап коюптур. Анын бири баягы эле Шаки деп айтылууда”.
4. “Кыргызстан көмүскө арак бизнесинен эле 15 млрд. сомдон ашык зыян тартканын эске алсак, Атамбаевге ар дайым спонсор болуп келген Шакинин абалы оор”, деген негизсиз сыпаттамаларды берген. 
Комиссияга кайрылган доо ээси, макалада Кыргызстан журналистинин этикалык кодексинин эрежелери бузулганын белгилейт. Атап айтканда:
8-берене – Журналист кандай гана жагдайда болбосун, билип туруп жалган маалымат жарыялабашы керек. Эгер таратылган маалымат чындыкка коошпой турганы билинсе, журналист бардык мүмкүнчүлүктөрдү пайдалануу менен оңдоп-түзөөгө милдеттүү. 
10-берене – Фактылар, божомолдор жана пикирлер бири-биринен даана ажыратылуусу зарыл.
Ш.Абдыкеримов ЖМКлардын үстүнөн түшкөн даттанууларды карай турган комиссияга жазган доосунда, аталган гезиттин өкүлдөрү макаланы даярдап жатып, макалада көрсөтүлгөн Ш.Абдыкеримовдун өзүнө кайрылбастан, бир тараптуу басып чыгаргандыгы менен Кыргызстан журналистинин этикалык кодексинин 17-беренесин дагы бузгандыгын белгилешкен. 
17-берене – Каршылаш тараптардын, анын ичинде журналисттин сынына кабылган адамдардын пикирлеринин тең салмакта берилиши шарт.
“Жаңы Ордо” гезитине, Ш.Абдыкеримов тууралу макала, жогоруда белгиленгендей, бир тараптуу, негизсиз даярдалганын Ш.Абдыкеримовдун өкүлү өз сөзүндө баса белгиледи. 
Арыздануучу, жогорудагы себептерден улам комиссия мүчөлөрүнөн макалага баа берип, этикалык кодекс нормаларынын сакталганын же сакталбаганын карап, анын чындыкка дал келбешин аныктап, журналистке жана ЖМК тарабынан, даярдалган макаланы төгүнгө чыгаруу милдетин жүктөөнү суранган. 
“Жаңы Ордо” гезитинин башкы редактору Наралы Асанбаев, ЖМКлардын үстүнөн түшкөн даттанууларды териштирүү комиссиясынын жыйынына расмий түрдө чакырылып, ал өзү келип катышты. Жыйындын жүрүшүндө доо ээлеринин дооматтарын угуп чыгып, макаланы даярдоодогу өзүнүн жүйөлөрүнө таянганын баса белгиледи. Макала даярдалып жатканда, алар маалыматтарды жана маалымат булагы катары мурда жарыяланган гезиттерден алгандыгын жана расмий делген айрым баракчаларга таянгандыгын өз сөзүндө билдирди. 
Комиссия, Ш.Абдыкеримовдун даттануусун кабыл алып, “Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталышта жарыяланган макалага, Кыргызстан журналистинин этикалык кодексинин негизинде каралгандыгын кабарлайт. 
Маалымат таратуудагы тактык жана калыстык эрежесине ылайык, баяндалган тема чындыкка дал келип, фактылар менен коштолушу абзел. Маалыматтын тактыгын билүү үчүн аны текшерүү зарыл, бул - негизги эреже. Журналист маалымат таратардан мурда аны жок дегенде эки булактан текшериши керек. Аталган макаланы басып чыгарган “Жаңы Ордо” гезити кыргыз тилдүү жалпыга маалымдоо  каражаттарына кирет. 
Журналист жазган макаласында окуяга, фактыга же жагдайга өз баасын берип, жеке пикирин билдирбеши керек. Талаш жараткан темаларда айрыкча тең салмактуулук эрежеси маанилүү.  Тең салмактуулук - сапаттуу журналистиканын көрсөткүчү. Журналист макаласында тараптардын бардыгынын пикирин берүүгө милдеттүү. Башка булактан алынып басылган макаланын да тактыгы, тең салмактуулугу текшерилип, анан жарыяланышы керек. 
Журналист, албетте макаласында түрдүү пикирлерди берүүгө акылуу. Бирок талаштуу жагдайда пикирлер менен фактыларды бири бирине аралаштырбай, өз өзүнчө бериши кажет. Бирок бул эреже комментарий же автордун божомолдору менен коштолууга тийиш эмес. Айрыкча, талаштуу маселе жазылып жатканда бул эреже так сакталышы зарыл.
Макаланын аталышына өзүнчө токтолуу керек. Аталыш сайт жана гезиттин жасалгасы үчүн маанилүү жана ал окурмандын көңүлүн бурат. Көпчүлүк адамдар сайт жана гезиттердеги макалаларды алардын аталышынан улам окуп баштайт.  Маалыматтын мазмунун эң мурда атнын атылышы чагылдыргандыктан, окурманга анын таасири зор. Окурмандар көп учурларда маалыматты негизинен анын аталышы менен биринчи абзацынан эле алышат.
Аталыштын милдети ар кандай болушу мүмкүн: ал окурманды сайттагы жана гезиттеги баян менен тааныштырат, балким аталыш аркылуу окуяга баа берилет, ошол эле учурда аталыш “интрига” козгошу мүмкүн.  Мунун баары окурмандын көңүлүн бурдуруу максатын көздөйт. 
“Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталышта жарыяланган макаланын башкы темасын алсак, ал окуяга баа берилип жатат. Макаланын текстинде бул баа берүү тереңдетилип, арыздануучу тууралуу терс  пикирлердин калыптанышына жол ачат.
«Жаңы Ордо»  гезити, Кыргызстандагы эл оозуна алынган жеке ишкер тууралуу макала даярдап жаткан соң, тийиштүү тарапка кайрылып, кененирээк маалымат алышы керек болчу. Ал эле эмес, журналист коомдук пикир жаратуу усулун колдонгон. Мындай учурда окурманда ар кандай шек саноолор күчөйт. 
Жогорудагы тыянактардан улам, макалада Ш.Абдыкеримовдун ишине карата
тең салмактуулук сакталган эмес. Журналист окурманды бир тараптын гана пикирине кулак салууга үндөйт. Бул макала Ш.Абдыкеримовдун ишмердүүлүгү жана ал тууралуу бейтарап, калыс маалыматты бере албайт.  
Макаланы талдап, окуяга белгилүү “бир тараптын” гана баалоочу көз карашы камтылган жана ал өлкөдөгү жагдайга өз таасирин көрсөтөт десек болот.
1954-жылдагы жана 1983-жылдагы “Журналисттин ишиндеги принциптердин эл аралык декларациясы”, “Журналисттин кесиптик этикасы боюнча эл аралык принциптер” сыяктуу эл аралык документтердин  жана Кыргызстан журналистинин этикалык кодексинин эрежелерине салыштыруу менен ЖМКлардын үстүнөн түшкөн даттанууларды териштирүү комиссиясы төмөндөгү 
ЧЕЧИМ КАБЫЛ АЛДЫ:
1. “Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталышта жарыяланган макала боюнча комиссияга жолдогон арызы  кабыл алынсын. 
2. Бул макалада Кыргызстан журналистинин этикалык кодексинин төмөнкү эрежелери бузулган:
8-берене – Журналист кандай гана жагдайда болбосун, билип туруп жалган маалымат жарыялабашы керек. Эгер таратылган маалымат чындыкка коошпой турганы билинсе, журналист бардык мүмкүнчүлүктөрдү пайдалануу менен оңдоп-түзөөгө милдеттүү. 
10-берене - Фактылар, божомолдор жана пикирлер бири-биринен даана ажыратылуусу зарыл.
17-берене - Каршылаш тараптардын, анын ичинде журналисттин сынына кабылган адамдардын пикирлеринин тең салмакта берилиши шарт.
Макалада тараптардын пикири тең салмакта берилиши керек эле. Автор макалада аты аталып жаткан адамга кайрылып, пикирин билиши, комментарий берүүдөн баш тартса, аны кошуп жазышы зарыл болчу. 
3. “Жаңы Ордо” гезитинин 2019-жылдын Аяк Оона айынын алтынчы күнүндөгү (6-сентябрь) № 23 (637) санындагы автору көрсөтүлбөгөн “Шакинин канаты жакынкы күндөрү кайрылабы?” деген аталыштагы макаланы төгүнгө чыгарып, жагдайды эске алуу менен арыздануучунун пикирин камтып, кайрадан жарыяланышы керек.
4. Комиссиянын чечими бардык маалымат каражаттарына, бийлик органдарына, мамлекеттик мекемелерге жөнөтүлөт.
5. Комиссиянын чечими Кыргызстандын жогорку окуу жайларындагы журналистика факультеттерине жөнөтүлүп, студенттерге “Журналистикадагы кесиптик этика” сабагына сунушталат. 
6. Арыздануучу жана ЖМКлардын үстүнөн түшкөн даттанууларды териштирүү комиссиясы ушул арызды башка маалымат каражаттарында жарыялоого укуктуу. 
Комиссиянын төрагасы:
Майчиев Шамарал Юсупович
_________________________
Комиссиянын төрагасынын орун басары:
Валиева Тамара Бекстурсуновна  ______________________
Комиссиянын катчысы:
Абдыкеримова Нургүл 

_________________________
Комиссиянын мүчөлөрү:
1. Алтымышбаева Г.

_______________________
2. Амирова У.


_______________________
3. Арыкбаев Э.                     _______________________
4. Бекбаева Ж.

_______________________
5. Джапарова Э.

_______________________
6. Ошурахунова Д.               _______________________
7. Сооронкулова К.

_______________________
8. Турдубаев Т.Т.                   _______________________
9. Тулегенов М.

_______________________


10. Эралиев С.


_______________________

